
 

ᓯᑎᐱᕆ 18, 2019 
 
ᔭᐃᒥᓯ ᕿᓪᓚᖅ 
ᐃᒃᓯᕙᐅᑕᖅ 
ᕿᑭᖅᑖᓗ ᐆᒪᔪᓕᕆᔨᑦ ᑲᑎᒪᔨᖏᑦ  
 
ᒥᔅᑕ ᕿᓪᓚᕐᒧᑦ: 
 
ᐱᔾᔪᑎᖃᖅᑐᖅ: ᑐᒃᓯᕋᐅᑎ ᓂᓪᓕᐅᑎᒋᕝᕕᐅᖁᓪᓗᒍ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ ᐅᓇ 

ᕿᑭᖅᑖᓘᑉ ᑐᒃᑐᖏᓐᓄᑦ ᒥᐊᓂᖅᓯᔾᔪᑎᒃᓴᖅ ᐸᕐᓇᐅᑎ  

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᑦ 

ᑲᑎᒪᓂᖃᖅᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᕕᒃᓴᖓᑎᒍᑦ ᑲᑎᒪᑎᓪᓗᒋᑦ ᐃᖃᓗᖕᓂ ᓯᑎᐱᕆ 
11, 2019-ᖑᑎᓪᓗᒍ (RM003-2019), ᓄᓇᕗᑦ ᒐᕙᒪᒃᑯᖏᑦ ᐊᐱᕆᓚᐅᕐᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐊᖏᖅᑕᐅᖁᓪᓗᒍ ᕿᑭᖅᑖᓗᖕᒥ ᑐᒃᑐᓕᕆᔾᔪᑎᒃᓴᓄᑦ ᐸᕐᓇᐅᑎᑦ (ᒥᐊᓂᖅᓯᔾᔪᑎᓄᑦ ᐸᕐᓇᐅᑎ).  
ᑐᕌᒐᒃᓴᕆᔭᖓᑦ ᐸᕐᓇᐅᑎᐅᑉ ᐱᔨᑦᓯᕈᑕᐅᓂᐊᕐᒪᑦ “ᐊᑐᓕᖅᑎᑕᐅᖃᑦᑕᖅᑐᓄᑦ ᑐᑭᒧᐊᒍᑕᐅᓗᓂ ᑐᒃᑐᓯᐅᕐᓂᕐᒧᑦ ᐊᒻᒪ 
ᓇᐅᑦᑎᖅᓱᐊᖃᕐᓂᕐᒧᑦ ᕿᑭᖅᑖᓘᑉ ᑐᒃᑐᖏᑕ ᐅᓄᕐᓂᕆᔭᖏᓐᓄᑦ.” 

ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᓚᐅᖅᑎᑦ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᖓᓐᓂᒃ, ᐱᖃᓯᐅᑎᓪᓗᒋᑦ ᑎᑎᖅᑲᖁᑎᖏᑦ 
ᒐᕙᒪᒃᑯᑦ ᑐᓴᕋᓱᐊᕐᓂᕆᓚᐅᖅᑕᖓᓐᓄᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ ᕿᑭᖅᑖᓗᖕᒥ ᐊᒻᒪᓗ ᐃᓱᒪᓕᐅᓕᓚᐅᖅᑐᑦ 
ᑎᑎᕋᕈᒪᓪᓗᑎᒃ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ.  ᑲᑎᒪᔨᑦ ᐃᓱᒪᓕᐅᓚᐅᖅᑐᑦ ᑐᒃᓯᕋᕈᒪᓪᓗᑎᒃ ᕿᑭᖅᑖᓗᒃ 
ᐆᒪᔪᓕᕆᔨᑦ ᑲᑎᒪᔨᖏᓐᓂᑦ ᑐᓂᔭᐅᔪᒪᓪᓗᑎᒃ ᖃᓄᖅ ᐃᓱᒪᖃᕐᒪᖔᑕ ᐃᓗᓕᕆᔭᖏᑦ ᐱᓪᓗᒋᑦ ᒥᐊᓂᖅᓯᔾᔪᑎᒃᓴᑦ 
ᐸᕐᓇᐅᑎᑦ, ᑐᓂᔭᐅᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ - ᓯᕗᕐᖓᒍᑦ ᐃᓱᒪᓕᐅᕈᑎᖃᓚᐅᖏᓐᓂᖏᓐᓂ 
ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᒃᓴᖏᓐᓄᑦ.  ᑎᑭᒐᓱᐊᕐᓂᐊᕐᓗᑎᒃ ᐃᓱᒪᓕᐅᕈᑎᒃᓴᖏᓐᓄᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ: 

• ᕿᑭᖅᑖᓗᖕᒥ ᑐᒃᑐᑦ ᐅᓄᕐᓂᖏᑦ ᑕᐃᒪᓐᖓᓂᑦ ᐃᓄᐃᓴᖕᓂᖅᐹᖑᓯᒪᕗᑦ ᒫᓐᓇ, ᐊᒻᒪᓗ 
ᐱᓕᕆᖃᑕᐅᑦᓯᐊᕐᓗᑎᒃ ᐱᓕᕆᖃᑎᒌᒋᐊᖃᓕᖅᑐᑦ ᐊᐅᓚᑦᓯᔨᐅᖃᑎᒌᖑᔪᑦ ᒥᐊᓂᖅᓯᔾᔪᑎᒃᓴᓄᑦ ᐊᒻᒪᓗ 
ᐅᑎᖅᔫᒥᑎᑕᐅᓂᒃᓴᖏᓐᓄᑦ ᐸᕐᓇᐃᖁᓪᓗᒋᑦ. 

• ᓯᑎᐱᕆ 25, 2018-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᐅᓪᓚᖅᑎᑦᓯᓚᐅᖅᓯᒪᔪᑦ ᐋᖅᑭᒋᐊᖅᑕᐅᓯᒪᔪᓂᒃ 
ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂᒃ ᑐᓂᔭᐅᓪᓗᑎᒃ ᐃᓘᓐᓇᖏᑦ ᕿᑭᖅᑖᓗᖕᒥ ᓄᓇᓕᑦ ᐊᖑᓇᓱᒃᑐᓕᕆᔨᑦ 
ᑎᒥᖁᑎᖏᑦ, ᕿᑭᖅᑖᓗᖕᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᐊᒻᒪᓗ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓂᓪᓕᐅᑎᖃᕐᕕᐅᓂᐊᕐᒪᑦ.  ᓯᕗᓪᓕᐅᓚᐅᖅᑐᖅ ᑐᓂᓯᓯᔭᕆᐊᖃᕐᓂᕐᒧᑦ 
ᐅᖃᐅᓯᒃᓴᓂᒃ ᐃᓱᓕᕝᕕᖓ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎ ᑭᖑᕙᕆᐊᖅᑕᐅᖃᑦᑕᓚᐅᖅᑐᖅ 
ᐅᓄᖅᑐᐃᖅᓱᕐᓗᓂ ᑐᒃᓯᕋᖅᑕᐅᓪᓗᓂ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ.  ᓂᓪᓕᐅᑎᒃᓴᓂᒃ 
ᑐᓂᓯᓚᐅᖏᑦᑐᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐅᕝᕙᓘᓐᓃᑦ ᕿᑭᖅᑕᓂ ᓄᓇᖁᑎᖏᓐᓂᑦ 
ᑎᑭᑎᓪᓗᒍ ᔪᓚᐃ 15, 2019, ᐃᓱᓕᕝᕕᒃᓴᖓᑕ ᐅᓪᓗᐊ. 

• ᑎᑎᖅᑲᑎᒍᑦ ᓂᓪᓕᐅᑎᖃᖅᐸᑕ ᕿᑭᖅᑖᓗᖕᒥ ᐆᒪᔪᓕᕆᔨᑦ ᑲᑎᒪᔨᖏᑦ ᐃᑲᔪᖅᓯᓂᖃᕋᔭᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓂᒃ ᐱᐅᓯᒋᐊᖅᑎᑦᓯᔾᔪᑕᐅᓗᑎᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ. 

• ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐊᐅᓚᑦᓯᔨᓪᓗᐊᑕᐅᖕᒪᑕ ᒥᐊᓂᕆᔭᐅᓂᖏᓐᓂᒃ ᕿᑭᖅᑖᓘᑉ 
ᑐᒃᑐᖏᓐᓂᒃ. 



 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᒃᓯᕋᓕᖅᑐᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ ᑐᓂᓯᖁᓪᓗᒋᑦ 
ᐃᓱᒪᒋᔭᖏᑕ ᖃᓄᐃᓐᓂᕆᔭᖏᓐᓄᑦ ᐱᓪᓗᒍ ᕿᑭᖅᑖᓗᖕᒥ ᑐᒃᑐᑦ ᒥᐊᓂᕆᔭᐅᔾᔪᑎᒃᓴᖏᑕ ᐸᕐᓇᐅᑎᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑐᓂᔭᐅᓗᑎᒃ ᑎᑭᓚᐅᖏᓐᓂᖓᓂ ᑕᓪᓕᕐᒥᖅ, ᑎᓯᐱᕆ 13, 2019, ᐅᓐᓄᓴᒃᑯᑦ 5 ᑲᓇᖕᓇᒥᐅᑦ 
ᓯᕿᓐᖑᔭᖓ ᐊᑐᕐᓗᒍ. 
 
ᐃᕝᕕᑦ ᐃᖅᑲᓇᐃᔭᖅᑎᑎᓪᓘᓐᓃᑦ ᐊᐱᖅᑯᒃᓴᖃᕈᔅᓯ ᐃᓱᒫᓗᒍᑎᖃᕈᔅᓯᓗ ᐅᑯᐊ ᑎᑎᖅᑲᑦ ᐃᓗᓕᖏᓐᓂᒃ, 
ᑐᓴᖅᑎᑕᐅᑦᓴᐅᑎᒋᔪᓐᓇᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 
 
ᑎᑎᕋᖅᑐᖅ, 
 

 
 
ᑖᓂᐅᓪ ᓯᐅᓴᒃ 
ᐃᒃᓯᕙᐅᑕᖅ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
 

ᑎᑎᕋᐅᓯᐊᕐᒥᔪᑦ:  
- ᑐᕋᐃᑲᔅ ᒋᓯᖕ, ᑐᑭᒧᐊᒃᑎᑦᓯᔨ ᐆᒪᔪᓕᕆᓂᕐᒧᑦ ᐱᓕᕆᕕᐊᓂ, ᓄᓇᕗᑦ ᒐᕙᒪᒃᑯᖏᑕ 

ᐊᕙᑎᓕᕆᔨᒃᑯᖏᓐᓂ; 
- ᐸᐅᓪ ᐃᕐᖓᐅᑦ, ᑐᑭᒧᐊᒃᑎᑦᓯᔨ ᐆᒪᔪᓕᕆᓂᕐᒧᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ; ᐊᒻᒪᓗ 
- ᐱᑦᓯᐅᓛᖅ ᑯᓗᓛᖅ, ᐊᐅᓚᑦᓯᔨᓄᑦ ᑐᑭᒧᐊᒃᑎᑦᓯᔨ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ. 

 
 


